
மார்கண்டே³ய உவாச ।
த்வத்பாத³பத்³மாநுஸராநுஷங்க³ம் ருத்³ரேந்த்³ரபத்³மாஸநஸம்பதா³ட்⁴யம் ।
த்வத்³ப⁴க்திஹீநம் பரித: ப்ரதப்தம் தீ³நம் பரித்ராஹி க்ரு’பாம்பு³தே⁴ மாம் ॥ 17॥
ப்³ரஹ்மாதி³பி⁴ர்யத்பரிசர்யமாணம் பதா³ம்பு³ஜத்³வந்த்³வமசிந்த்யஶக்தி ।
ஶ்வ: ஶ்ரேயஸப்ராப்திநிதா³நதத்த்வம் தீ³நம் பரித்ராஹி க்ரு’பாம்பு³தே⁴ மாம் ॥ 18॥
யத³ங்க³பூ⁴தம் ஜக³த³ண்ட³மேதத³நேககோடி ப்ரகு³ணம் விபா⁴தி ।
லீலாவிலாஸஸ்தி²திஸ்ரு’ஷ்டிலீநம் தந்மாம் ஸுதீ³நம் பரிரக்ஷ விஷ்ணோ ॥ 19॥
ஏகம் ஸுவர்ணம் கடகாதி³பே⁴தை³ர்நாநா யதா² வா நப⁴ஸோதி³தோऽர்க: ।
ஆதா⁴ரவைஷம்யஜலேஷு தாத்³ரு’க்³விபா⁴வ்யஸே நிர்கு³ண ஏக ஏவ ॥ 2.3.20॥
அஶேஷஸம்பூர்ணருசிப்ரஹீணோபாதா³நஸங்கல்பவிவர்ஜிதோऽபி ।
தீ³நாநுகம்பாநுகு³ணம் பி³ப⁴ர்ஷி யுகே³ யுகே³ தே³ஹமபாரஶக்தே ॥ 21॥
த்வத்பாத³பத்³மம் ஜக³தீ³ஶ பூர்வமஸேவ்யதாநாத்மதி⁴யா மயா யத் ।
தத்கர்மணா தா³ருணபாகபா⁴ஜம் தீ³நம் பரித்ராஹி க்ரு’பாம்பு³தே⁴ மாம் ॥ 22॥
அஶேஷலோகஸ்தி²திஸ்ரு’ஷ்டிலீநவிலாஸி யத்தே த்ரிகு³ணம் விபா⁴தி ।
வபுர்மஹாத்மந்மஹதா³தி³ஹேதுர்ஹேதோர்நமஸ்தே ப்ரக்ரு’தே: பரஸ்ய ॥ 23॥
ஸர்வத்ர க³த்வா ப்³ரு’ஹத³ப்ரமேயம் ப்ரவர்த்³த⁴மாநம் த்வயி ப்³ரு’ம்ஹிதம் ச ।
தத்³ப³ஹ்மரூபம் பரிணாமஹேதும் ஸ்வாத்⁴யாத்மவிஶ்வாத்மகமாஶ்ரயாமி ॥ 24॥
ஏகார்ணவே மஹாகோ⁴ரே நாவஸ்தா²தும் ப்ரதே³ஶபூ: ⁴ ।
அஸ்தி லக்ஷ்மீபதே மேக⁴வாரிவாதப்ரகம்பநாத் ॥ 25॥
த்ராஹி விஷ்ணோ ஜக³ந்நாத² மக்³நம் ஸம்ஸாரஸாக³ரே ।
மாமுத்³த⁴ராஸ்மாத்³கோ³விந்த³ க்ரு’பாபாங்க³விலோகநாத் ॥ 26॥
இதி ஶ்ரீஸ்கந்த³புராணே வைஷ்ணவக²ண்டே³ புருஷோத்தமஜக³ந்நாத²மாஹாத்ம்யே
த்ரு’தீயாத்⁴யாயாந்தர்க³தம் மார்கண்டே³யக்ரு’தம் விஷ்ணுஸ்தோத்ரம் ஸமாப்தம் ।

ஸ்கந்த³புராண । வைஷ்ணவக²ண்ட³ । புருஷோத்தமக²ண்ட³ । அத்⁴யாய 3/17-26॥

